
 

 

ᐱᕙᓪᓕᐊᔪᑦ ᑐᓴᕋᑦᓴᑦ  

ᓴᖅᑭᖅᑕᐅᑦᓴᐅᑎᒋᒋᐊᓕᒃ 

ᓄᓇᕗᑦ ᒐᕙᒪᒃᑯᖏᑦ ᒐᕙᒪᒃᑯᖏᓪᓗ ᑲᓛᖡᑦ ᓴᖅᑭᖅᓯᔪᑦ ᑲᑐᔾᔨᓪᓗᑎᒃ 

ᓇᓗᓇᐃᕈᑎᒥᒃ 

ᐃᖃᓗᐃᑦ, ᓄᓇᕗᑦ (ᐃᐳᕈ 24, 2015) - ᓄᓇᕗᑦ ᓯᕗᓕᖅᑎᖓ ᐲᑕ ᑕᑉᑑᓇ ᐊᒻᒪᓗ ᑲᓛᖡᑦ ᒥᓂᔅᑕᖓᑦ 

ᓇᒻᒥᓂᖃᖅᑐᓕᕆᓂᕐᒧᑦ, ᐃᖅᑲᓇᐃᔭᖅᑐᓕᕆᓂᕐᒧᑦ, ᑕᐅᖅᓰᖃᑦᑕᓂᕐᒧᑦ ᓯᓚᑖᓃᖔᖅᑐᓕᕆᓂᕐᒧᓪᓗ ᕕᑕᔅ 

ᖁᔭᐅᑭᑦᓱᖅ ᐅᓪᓗᒥ ᓴᖅᑭᖅᑎᑦᓯᖅᑲᐅᔫᒃ ᑲᑐᔾᔨᓪᓗᑎᒃ ᓇᓗᓇᐃᕈᑎᒥᒃ ᐋᖅᑭᒋᐊᖅᑕᐅᓂᕋᐃᓪᓗᑎᒃ ᑕᕆᐅᕐᔪᐊᑉ 

ᐊᑭᐊᓂ ᑲᑐᔾᔨᖃᑎᒌᑦ ᓇᑦᓯᕐᓃᖔᖅᑐᓂᒃ ᓄᖅᑲᖅᑎᑦᓯᓯᒪᓂᕐᒧᑦ ᐱᖁᔭᕐᓂᒃ ᐊᐅᓚᑦᓯᔾᔪᑎᖓᓂᒃ ᓈᓴᐅᑖ 

1007/2009 ᑕᐅᖅᓰᖃᑦᑕᓂᕐᒧᑦ ᓇᑦᓯᒥᓂᕐᓃᖔᖅᑐᒥᓂᕐᓂᒃ ᕿᓯᕈᔪᓐᓂᒃ. 

ᓇᓗᓇᐃᕈᑎᐅᔪᖅ ᐋᖅᑭᒋᐊᖅᓯᒍᑕᐅᒐᓱᐊᖅᑐᖅ ᑕᕆᐅᕐᔪᐊᒃ ᐊᑭᐊᓂ ᑲᑐᔾᔨᖃᑎᒌᑦ ᓇᑦᓯᕐᓃᖔᖅᑐᓂᒃ 

ᓄᖅᑲᖓᑎᑦᓯᓂᖏᓐᓂᒃ, ᓇᓗᓇᐃᖅᓯᒋᐊᕈᑕᐅᓪᓗᓂ ᐱᖅᑯᓯᑐᖃᕐᒥᒍᑦ ᓇᑦᓯᖃᑦᑕᕐᓂᖏᑦ ᓄᓇᕗᒻᒥ ᑲᓛᖡᓪᓗ 

ᓄᓈᓐᓂ ᐊᐅᓚᑕᐅᖃᑦᑕᕐᓂᖓᓂᒃ ᑐᙵᕕᖃᖅᑐᑎᒃ ᓄᖑᓗᐊᑦᑕᐃᓕᑎᑦᓯᓂᕐᒥᒃ. 

“ᓇᑦᓯᖃᑦᑕᕐᓂᖅ ᐱᒻᒪᕆᐅᓂᖃᕐᖓᑦ ᑮᓇᐅᔭᓕᐅᕈᓐᓇᕐᓂᖏᓐᓄᑦ ᐃᓅᓯᖅᑎᓄᓪᓗ ᐃᓕᖅᑯᓯᑦᑎᒍᑦ 

ᐃᓚᒋᔭᒻᒪᕆᐅᓪᓗᓂ ᓄᓇᕗᒻᒥ ᐃᒪᕕᐅᑉ ᓯᓈᖓᓃᑦᑐᓄᑦ ᓄᓇᓕᓐᓄᑦ, ᑮᓇᐅᔭᓕᐅᕈᑎᑦᓴᓂᒃ 

ᐊᒥᒐᖅᓯᔪᒻᒪᕆᐅᑎᓪᓗᒋᑦ,” ᐅᖃᖅᓯᒪᔪᖅ ᓯᕗᓕᖅᑎ ᑕᑉᑑᓇ. “ᐃᓄᐃᑦ ᓇᑦᓯᖃᑦᑕᕐᓂᖏᑦ ᐊᑑᑎᐅᓯᒪᒻᒪᑦ 

ᑕᐅᓴᕋᓴᓐᓂᒃ ᐊᕐᕌᒍᓂᒃ. ᐊᓯᖏᓐᓂᒃ ᓲᕐᓘᕈᑎᑦᓴᖅᑕᖃᙱᑦᑐᖅ ᓄᖑᓗᐊᑦᑕᐃᓕᑎᑦᓯᓂᒃᑯᑦ ᐊᑑᑕᐅᖃᑦᑕᖅᑐᓂᒃ.” 

“ᓇᑦᓯᖃᑦᑕᕐᓂᖅ ᑲᓛᖡᑦ ᓄᓈᓐᓂ ᓄᓇᕗᒻᒥᓗ ᐱᖅᑯᓯᑐᖃᐅᒻᒪᑦ ᐱᔾᔪᑎᖃᑦᓯᐊᖅᑐᑕᓗ ᐃᓅᔾᔪᓯᕆᒐᑦᑎᒍ 

ᑐᙵᕕᖃᖅᑐᑕ ᓄᖑᓗᐊᑦᑕᐃᓕᑎᑦᓯᓂᒃᑯᑦ ᐊᑑᑎᖃᖃᑦᑕᓂᕐᒥᒃ ᓂᕐᔪᑎᓂᒃ. ᖁᔭᓕᔪᖓ ᑲᓛᖡᑦ ᓄᓈᓐᓂᒥᐅᑦ 

ᓄᓇᕗᒻᒥᐅᓪᓗ ᓇᖏᖃᑎᒌᒍᑎᖃᕐᖓᑕ ᑕᒪᑐᒥᖓ ᐱᒻᒪᕆᐅᔪᒥᒃ, ᐊᑦᑐᐃᓂᖃᖅᓯᒪᓪᓚᕆᒻᒪᑦ ᐃᓘᓐᓇᑎᓐᓂᒃ, 

ᑲᑐᔾᔨᓗᑕᓗ ᓇᓗᓇᐃᖅᓯᓗᑕ ᐱᔾᔪᑎᖃᙱᑦᓯᐊᕐᓂᖏᓐᓂᒃ ᐊᑦᓱᖏᖅᓯᒃᑲᓐᓂᕆᐊᖅ ᐅᕝᕙᓘᓐᓃᑦ 

ᓄᖅᑲᖓᑎᑦᓯᒋᐊᒃᑲᓐᓂᕆᐊᖃᕋᑎᒃ ᑕᕆᐅᕐᔪᐊᒃ ᐊᑭᐊᓂ ᑲᑐᔾᔨᖃᑎᒌᑦ ᓇᑦᓯᕐᓃᖔᖅᑐᓂᒃ ᓄᖅᑲᖓᑎᑦᓯᓂᖏᑦ,” 

ᐅᖃᖅᓯᒪᔪᖅ ᒥᓂᔅᑕ ᖁᔭᐅᑭᑦᓱᖅ. 

ᓇᑦᓯᓂᕐᒃ ᐊᓯᕙᖃᑦᑕᕐᓂᖅ ᕿᓯᕋᔭᖏᓪᓗ ᐱᒻᒪᕆᐅᓂᖃᖅᑐᑦ ᐅᑭᐅᖅᑕᖅᑐᒥᐅᓄᑦ ᓄᓇᖅᑲᑎᒌᓄᓪᓗ. ᐱᖁᓯᑐᖃᒃᑯᑦ, 

ᓄᖑᓗᐊᖅᑕᐃᓕᑎᑦᓯᓪᓗᑎᒃ ᐱᔾᔪᑎᖃᑦᓯᐊᖅᑐᑎᓪᓗ ᐃᓅᔾᔪᓯᐅᓪᓗᓂ.



 

ᐱᕙᓪᓕᐊᔪᑦ ᑐᓴᒐᒃᓴᙳᖅᑎᑕᐅᔪᑦ ᐱᔭᐅᔪᓐᓇᖃᑦᑕᖅᑐᑦ ᐃᓄᒃᑎᑑᖓᓗᑎᒃ, ᖃᓪᓗᓈᑎᑐᑦ, ᐃᓄᐃᓐᓇᖅᑐᓐ ᐅᐃᕖᑎᑐᓪᓗ ᐅᕙᓂ, www.gov.nu.ca.  

News releases are available in Inuktitut, English, Inuinnaqtun and French on www.gov.nu.ca.  
Tuhaqtaghat ittut Inuktitut, Qablunaatitut, Inuinnaqtun Uiviititullu talvani www.gov.nu.ca.  
Les communiqués de presse sont disponibles en inuktitut, en anglais, en inuinnaqtun et en français à : www.gov.nu.ca. 

Communications 

 

“ᑲᑐᔾᔨᓪᓗᑎᒃ ᓇᓗᓇᐃᕈᑎᖓᑦ ᐃᓕᓴᖅᓯᒍᑕᐅᔪᖅ ᓄᓇᖃᖅᑳᖅᑐᒥᓃᑦ ᓄᓇᓕᖏᑦ ᖁᔭᓈᖅᑕᐅᓯᒪᓂᖏᓐᓂᒃ 

ᐊᐅᓚᑕᐅᒍᓐᓇᑦᓯᐊᖁᓪᓗᒍ ᐱᕚᓪᓕᕈᑕᐅᖁᓪᓗᒍ ᐃᓄᐃᑦ ᓄᓇᓕᖏᓐᓄᑦ. ᓄᓇᕗᒻᒥ ᓂᕆᐅᓐᓂᖃᑦᓯᐊᖅᑐᑦ 

ᑐᑦᓯᕋᐅᑎᒋᕋᑖᓚᐅᖅᑕᕗᑦ ᐃᓕᓴᕆᔭᐅᓯᒪᒍᒪᓪᓗᑕ ᑎᒥᐅᓪᓗᑕ ᐊᖏᖅᑕᐅᖁᓪᓗᒍ ᑕᕆᐅᕐᔪᐊᒃ ᐊᑭᐊᓂ 

ᑲᑐᔾᔨᖃᑎᒌᖏᓐᓄᑦ, ᓯᕗᓪᓕᖅᐹᖅᓯᐅᑎᐅᓗᓂ ᐋᖅᑭᒋᐊᕆᕙᓪᓕᐊᓂᕐᒧᑦ ᓱᕋᑦᑕᐅᓯᒪᓂᖓᓂᒃ ᓇᑦᓯᕐᓂᒃ 

ᑮᓇᐅᔭᓕᐅᕈᑎᖃᕈᓐᓇᓚᐅᕐᓂᑎᓐᓂᒃ,” ᐅᖃᖅᓯᒪᔪᖅ ᓯᕗᓕᖅᑎ ᑕᑉᑑᓇ. 

### 

ᓇᓗᓇᐃᕈᑎ ᐃᓚᒋᓕᐅᑎᓯᒪᔪᖅ 
 

ᐱᕙᓪᓕᐊᔪᓕᕆᔨᓄᑦ ᖃᐅᔨᒋᐊᕐᕕᑦᓴᖅ: 
 

ᔮᔅᒦᓇ ᐱᐸ 

ᐊᖏᔪᖅᑳᖅ, ᐱᕙᓪᓕᐊᔪᓕᕆᓂᖅ 

ᓯᕗᓕᖅᑎ ᑕᑉᑑᓇᐅᑉ ᐊᓪᓚᕝᕕᖓ 

867-975-5059 
ypepa@gov.nu.ca 
 

ᖃᐅᔨᒋᐊᖅᑕᐅᒍᓐᓇᖅᑐᖅ ᑲᓛᖡᑦ ᓄᓈᓐᓂ: 

 

ᐊᒪᓕ ᔨᓴᓐ 

ᐊᖏᔪᖅᑳᖅ ᐊᖑᓇᓱᑦᑐᓕᕆᔨᒃᑯᑦ ᐱᕈᖅᓴᐃᔪᓕᕆᔨᒃᑯᓪᓗ 

ᒥᓂᔅᑕᐅᕕᖓ ᐃᒪᕐᒥᐅᑕᓕᕆᔨᒃᑯᑦ, ᐊᖑᓇᓱᑦᑐᓕᕆᔨᒃᑯᑦ ᐱᕈᖅᓴᐃᔪᓕᕆᔨᒃᑯᓪᓗ 

+ 299 553342 
Amalie@nanoq.gl 

mailto:ypepa@gov.nu.ca

